
“Səfəvilər” Azərbaycan və ümumilikdə türk tarixinin 
ən çox mübahisə doğuran dövrlərindən birinə fərqli baxış 
təqdim edən tarixi-tədqiqat əsəridir. Güntay Gəncalp Səfə-
vi dövlətinin meydana çıxmasını yalnız hökmdarların və 
müharibələrin tarixçəsi kimi deyil, dini, siyasi və ideoloji 
proseslərin qarşılıqlı təsiri fonunda araşdırır.

Şeyx Səfiəddindən Şah İsmayıla, Çaldıran savaşından 
Şah Təhmasib dövrünə, şüubiyyə hərəkatından dini insti-
tutların formalaşmasına qədər geniş bir tarixi xətti izləyən 
müəllif Səfəviliyin Azərbaycan, Anadolu və türk dünya-
sının sonrakı inkişafına təsirini sorgulayır. Kitab müxtəlif 
tarixi mənbələrə müraciət etməklə yanaşı, ənənəvi tarix 
təsəvvürlərini də müzakirəyə açır.



Heç bilənlə bilməyən bərabər olurmu?
Qurani-Kərim 39-cu surə (Zumər), 9-cu ayət.



Tarix üzərinə təktərəfli yanaşmalar və ona mədhiy-
yələr yağdırmalar, tarix bilincinin inkişafını önləyərək 
düşüncə imkanlarını qısıtlamışdır. Bu əsərdə Türk tarixi 
üçün bilinməyən “şüubiyə”nin fəaliyyəti üzərində durul-
muş, Səfəvilərlə şüubiyyə hərəkətinin əlaqələri geniş öl-
çüdə araşdırılmışdır. Kitabda Səfəvi kimliyinin doğuşu və 
iqtidara yüksəlişi bir çox qaynaqlar araşdırılaraq incələnib 
dəyərləndirilmişdir. 

Ön söz

Tarix yazarlığı bir aydınlanma hərəkətdir. Keçmişi və 
indiki zamanı aydınlığa qovuşdurma çabasıdır. “Aydın-
lanma nədir?” sorusunu soran Kant düşüncələrini açıq-
layaraq bu sualı özət olaraq ağlın qullanılması şəklində 
cavablamışdı. Aydınlanma geniş anlamı ilə həm də tarixi 
aydınlatmaqdır. Çünkü tarixdən gələn dürtülər günümüz-
də insan ağlını öz basqısı altında tutaraq ağıl düzənəyinin 
(mexanizmasının) çalışmasını öz etkisi altına almaqdadır. 
Batıda Renesansla başlayan sürəc tarixdəki olumsuzluqla-
rın indiki zamanı əsir almaması yönündə çalışmalar bütü-
nü olmuşdur. Bu nədənlə tarixi aydınlatmaq insan ağlının 
görəvlərindən biri olsa gərək. İnsan qurtuluşu, dolayısıyla 
tarixin qurtuluşu ilə mümkündür. Keçmiş zamanlarda bə-
sit inancların karizmatik öndərlərinin uyquladıqları yaşam 
biçimi sonsuza qədər insan həyatını öz etkisi altına alma-
malıdır. Dini mətnlər üzərinə yapılmış olan açıqlamalar 
hər zaman ağlın yarqısına açıq olmalıdır. Olmazsa, bütün 
dönəmlər keçmişdəki bəlli bir dönəmin əsarətində bulu-
nar. Doğuda və batıdakı orta çağ qaranlığı da bu olmuşdur. 
Bütün dönəmlər bəlli bir dönəmin əsarətinə keçmişdir. 

Bu açıdan tarix yazarlıq, yalnızca zamanlama sırasıyla 
olayların ard-arda düzüşümü deyildir. Tarix yazarlıq bunun 

yanı sıra bir də insan ağlının tarixiliyini göz önündə bulun-
duraraq aydınlanma görəvini də üstlənməlidir. Aydınlan-
manın tək yolu soru sormaqdır. Çünkü böyük həyəcanlarla 
qurulmuş olan sistemlər öz içində qapanmışlığı arxasınca 
gətirər. Toplumsal quruluşlar bu şəkildə olmuşdur. Sovet 
devrimindən tutmuş başqa quruluşlara qədər bənzər yazqı 
yaşamışlar. Səfəvilik də, Osmanlılıq da qapanmışlıq için-
də davam edən sistemlər olmuşlar. Osmanlı qapanmışlığı 
ortadan qaldırılmışdır.1 Ancaq Səfəvi qapanmışlığı çox 
güclü bir şəkildə davam etməkdədir. Həm düşüncələrdə, 
həm gələnəklərdə, həm də sosial-siyasi bir düzən olaraq 
İran ortamında davam etməkdədir. Bu qapanmışlıq davam 
etdikcə də heç bir qurtuluş söz qonusu olamaz. 

Qapanmışlıq heç bir zaman insan tərəfindən açılmaz. 
Yalnız insan çabası olmadan da kəndi başına açılamaz. 
Qapanmışlığın açılması üçün necə hazırlıq yapıla bilər? 
Hər halda suallardan qaçaraq deyil, soru soraraq bu qapan-
mışlığın açılımına olanaq sağlamaq olar. Soru sormaq qa-
panmışlığın içində nəyin egemən olduğunu düşünməkdir.2 
Bu açıdan tarix fəlsəfəsinin əsas amacı tarixi aydınlatmaq, 
tarixə ışıq tutmaqdır. Tarixi oluşdurmaq və ya tarixi yeni-
dən qurmaq deyildir. “Işıq aydınladar, oluşdurmaz.”3 Keç-
mişin doğrularını kəşf etmək və doğru olmayanları ifşa 
etmək, yalnız bu ışıq dolayısıyla mümkün ola bilər. Bu 
açıdan tarix, keçmiş olayların bitmişliyi haqqında bilgidən 
1  Cəmil Meriç bir neçə əsərində, özəlliklə “Sosyoloji notları” əsərində 
Osmanlının öz qapanmışlığının qaranlığında boğulduğunu söylər. 
2 Ünal Nalbantoğlu “Martin Heidegger ve modern çağ” İmge kitabevi 
1997 s. 24.
3 Eyni qaynaq s. 25.


